
O nama
Javna  ustanova  Služba  za  zapošljavanje  Zeničko-dobojskog
kantona  osnovana  je  Odlukom  Skupštine  Zeničko-dobojskog
kantona br. 03-189/01 od 09.03.2001. godine.

Služba  je  javna  ustanova.  Ima  svojstvo  pravnog  lica  i  u
pravnom prometu nastupa samostalno i u svoje ime i za svoj
račun.

Sjedište Službe je u Zenici, ulica: Adolfa Goldbergera br. 6

Nadležnost Službe je:

posredovanje u zapošljavanju;
prikupljanje  i  dostavljanje  podataka  o  nezaposlenim
osobama Federalnom zavodu;
informacije o mogućnosti zapošljavanja;
saradnja  o  obrazovnim  ustanovama  radi  usklađivanja
obrazovnih programa sa kadrovskim potrebama poslodavaca;
provođenje programa profesionalne orijentacije, obuke i
prekvalifikacije  nezaposlenih  osoba  i  njihovo  ponovno
zapošljavanje na odgovarajućim poslovima;
utvrđivanje prava osobama za slučaj nezaposlenosti;
izdavanje radnih dozvola stranim državljanima i osobama
bez državljanstva;
donošenje  i  provođenje  programa  mjera  za  brže
zapošljavanje  određenih  kategorija  nezaposlenih  osoba
čije je zapošljavanje otežano;
druge poslove utvrđene ovim i drugim zakonima.

Materijalna  i  socijalna  sigurnost  nezaposlenih  osoba
podrazumjeva:

novčanu naknadu;

doprinose  za  zdravstveno  i  penzijsko  osiguranje,  u
skladu sa ovim i drugim zakonima;
druga prava predviđena zakonskim propisima.

Posredovanje  u  zapošljavanju,obuhvata  sve  radnje  i  mjere
poduzete, u skladu sa Zakonom o posredovanju u zapošljavanju i
socijalnoj sigurnosti nezaposlenih osoba, u svrhu povezivanja
nezaposlene osobe koja traži zaposlenje, kao i zaposlene osobe
koja  traži  promjenu  u  zaposlenju,  s  poslodavcem  kojem  je
potreban zaposlenik radi zasnivanja radnog odnosa, odnosno,
sklapanja ugovora o radu ili radnog angažiranja.


